
Lesale la Gauta

Komello Moloi



2

Letlaka ke leo le fofela hodimo le re pha! pha! 
Le phaphasela hodimo sebakeng. Letlaka le 
ne le kentse lesale la gauta. Ha le le hodimo 
sebakeng, lesale la wa. Letlaka la ya kopa 
dinonyana ho le thusa ho batla lesale le 
lahlehileng.

Letlaka la bona Sephooko.

“Hela! Sephooko. Thusa hle!

Ke lahlile lesale la ka la gauta.”

Sephooko sa araba: “Ke tla o thusa ka ho o 
batlisa bosiu. Mahlo a ka a maholo a bona 
haholo lefi fi ng” 

O ka kopa le Serobele ho thusa.

Letlaka le Sephooko ba ya kopa Serobele.

“Hela! Serobele. Thusa hle! 

Ke lahlile lesale la ka la gauta”

Serobele sa araba: “Ke tla o thusa ka ho o 
batlisa hodimo marulelong a matlo. Ke kgona 
ho bona haholo hodimo”

O ka kopa le Letata ho thusa ho sheba.

Letlaka, Serobele le ba bang ba ya kopa 
Letata.

“Hela! Letata. Thusa hle!

Ke lahlile lesale la ka la gauta”.

Letata la araba: “Ke tla o thusa ka ho o 
batlisa ka letamong. Ke kgona ho bona 
haholo ka hara metsi.”

O ka kopa le Kokomoru ho thusa ho sheba.

Letlaka, Letata le ba bang ba ya kopa 
Kokomoru.

“Hela! Kokomoru. Thusa hle!

Ke lahlile lesale la ka la gauta”

Kokomoru ya araba: “Ke tla o thusa ka ho o 
batlisa hara dipatsi. Ke kgona ho bona le ho 
fata haholo dipatsing”.

O ka kopa le Papakgae ho thusa ho sheba.

Letlaka, Kokomoru le ba bang ba ya kopa 
Papakgae.

“Hela! Papakgae. Thusa hle!

Ke lahlile lesale la ka la gauta”.

Papakgae ya araba: “Ke tla o thusa ka ho o 
batlisa ka dikhabotong. Ke kgona ho bona 
haholo ka tlung”.

O ka kopa le Kgoho ho thusa ho sheba.

Letlaka, Papakgae le ba bang ba ya kopa 
Kgoho.

“Hela! Kgoho. Thusa hle!

Ke lahlile lesale la ka la gauta.”

Kgoho ya araba: “Ke tla o thusa ka ho o 
batlisa hohle mobung. Ke kgona ho fata 
hara mobu. Ke tla sheba hara masimo a 
dikhabetjhe”. 

Kgoho ya qala ya ho fata. Ya fata mona, ya 
fata mane. Lesale ha le yo. Kgoho ya qala 
ho nahana hore lesale le wetse hole haholo. 
Kgoho ya fata hape holenyana le moo. 
“Bona Letlaka, ke fumane lesale la hao.” Ho 
bolela kgoho e tlola-tlola ke thabo.

Letlaka la amohela lesale la lona. “Ke Thabile 
haholo ha o fumane lesale la ka. Ke nako 
ya hore re bese nama re keteke. Ke mema 
bohle ba thusitseng. Le ka moso! Le thuse ba 
bang.”


